
12.

Sama ada kerajaan akan mengambil langkah untuk melindungi
dan menaikkan jalan "bund" dan hutan bakau "mangroves" di
sepanjang pantai di antara Kuala Juru dan Sungai Jawi terhadap
ancaman kenaikan paras laut, dan sekiranya ada, untuk
membekalkan butiran langkah-langkah dan rancangan tersebut.

YB. ZAIRIL KHIR JOHARI
MENJAWAB BAGI PIHAK Y.A.B. KETUA MENTERI

12.

Pihak Jabatan Pengairan dan Saliran (JPS) telah membuat
permohonan untuk membina dan menaik taraf ban di sepanjang
pesisiran pantai di Pulau Pinang melalui peruntukan
Persekutuan pada tahun 2018 bagi menangani isu kenaikan
paras laut. Kerja-kerja membina dan menaik taraf ban di
sepanjang pesisiran pantai di Pulau Pinang, termasuk pesisiran
pantai di antara Kuala Juru dan Sungai Jawi akan dilaksanakan
tertakluk kepada kelulusan peruntukan.

Manakala bagi penanaman pokok bakau (mangroves) sebagai
benteng pertahanan pesisiran pantai, terdapat tumbuhan hutan
paya bakau yang tumbuh secara berkelompok di atas tanah
Kerajaan di sepanjang pantai di antara Kuala Juru dan Sungai
Jawi dan ianya menjadi benteng penahan ombak pantai secara
semulajadi. Pada tahun 2005, Jabatan Perhutanan Negeri telah
mencadangkan kawasan ini sebagai salah satu lokasi dalam
Program Penanaman Pokok Bakau dan Spesies-Spesies Yang
Sesuai di Persisiran Pantai Negara. Namun begitu, kawasan ini

masih belum sesuai sepenuhnya untuk dijalankan program ini
memandangkan faktor ombak dan tanah beting. Pada masa ini,
kajian lanjut sedang dijalankan oleh Jabatan Perhutanan
Negeri ke atas cadangan tersebut.

Di samping itu, Jabatan Perhutanan Negeri turut mengalakkan
agensi kerajaan dan swasta serta Badan Bukan Kerajaan (NGO)
untuk menjalankan kempen kesedaran dengan mengadakan
program penanaman pokok bakau atau spesies-spesies yang
sesuai di pesisiran pantai secara ‘hands-on' di kawasan tersebut.

